
შეუსრულებელი ვალდებულებები/პრობლემური საკითხები 

( ასოცირების შეთანხმება, ევროკავშირის დახმარება, VLAP)

	№
	ვალდებულება


	პასუხისმგებელი უწყება
	ვადა
	შესრულების მდგომარეობა/პრობლემა
	ვალდებულების წყარო

	მართლმსაჯულება

	
	ინფორმაციის თავისუფლების კანონის მიღება
	იუსტიციის სამინისტრო
	2016
	ინფორმაციის თავისუფლების კანონის მიღება გათვალისწინებული იყო საჯარო  სამსახურის რეფორმის საბიუჯეტო მხარდაჭერის პროგრამის 2016 წლის ვალდებულებებით/ინდიკატორებით.

2017 და 2018 წელს, აღნიშნული საბიუჯეტო მხარდაჭერის პროგრამის ფარგლებში გათვალისწინებული ინდიკატორები ითვალისწინებს ინფორმაციის თავისუფლების კანონის მიღებისა და ძალაში შესვლის შედეგად, „Global Right Report”-ში საქართველოს მაჩვენებლის გაუმჯობესებას.
დღეის მდგომარეობით, საქართველოს პარლამენტს ინფორმაციის თავისუფლების შესახებ კანონი არ მიუღია.

პასუხი:

აღნიშნული კანონის პროექტი იუსტიციის სამინისტროს მიერ მომზადდა 2015 წელს, მაგრამ მისი მთავრობის საკანონმდებლო ინიციატივად ქცევა ვერ მოხერხდა. მას შეხვდა გარკვეული წინააღმდეგობები როგორც მთავრობის ხელმძღვანელობის დონეზე, ასევე სხვადასხვა უწყებების მხრიდან. შესაბამისად, პროექტი ხანგამოშვებით აქტიურად განიხილებოდა დაინტერესებულ მხარეებთან. 
საბოლოოდ, პრემიერ-მინისტრისგან მოცემული თანხმობის შედეგად, 2018 წელს, ჩატარდა კონსულტაციები სამინისტროებისა და სხვა საჯარო დაწესებულებების იურიდიულ სამსახურებთან და საჯარო ინფორმაციის გაცემაზე პასუხისმგებელ პირებთან, რის შედეგადაც შესაძლებელი გახდა კანონის საბოლოო ტექსტზე მუშაობის დაწყება მიმდინარე წლის ზაფხულში. ასევე გახდა შესაძლებელი იმაზე შეთანხმება, რომ კანონის აღსრულებაზე ზედამხედველობისა და სანქცირების უფლებამოსილება მიენიჭებოდა სახალხო დამცველს, რომელთანაც იუსტიციის მინისტრმა კონსულტაციები გამართა. თუმცა, არსებობს რამდენიმე წინააღმდეგობა სხვადასხვა სახელმწიფო დაწესებულების მხრიდან, რაც დღესაც რჩება ძალაში და, სანამ იუსტიციის სამინისტროს მიერ კანონის პროექტი მთავრობას წარედგინება, საჭირო იქნება პოლიტიკური კონსულტაციები პრემიერ-მინისტრის მონაწილეობით. 
ინფორმაციის თავისუფლების კანონის პროექტთან მიმართებაში, ძირითადი სირთულეები დაკავშირებულია ინფორმაციის თავისუფლების გავრცელების არეალისა და ინფორმაციის თავისუფლების შეზღუდვის საფუძვლების საკითხებთან.
	ასოცირების დღის წესრიგი
ევროკავშირის დახმარება/

საჯარო  სამსახურის რეფორმის საბიუჯეტო მხარდაჭერის პროგრამა

	
	არასრულწლოვან მსჯავრდებულთათვის ახალი ტიპის დაწესებულების / ციხის მშენებლობა
	იუსტიციის სამინისტრო

(ყოფილი სასჯელაღსრულებისა და პრობაციის სამინისტრო)
	2016
	არასრულწლოვან მსჯავრდებულთათვის ახალი ტიპის დაწესებულების მშენებლობის დასრულება გათვალისწინებული იყო მართლმსაჯულების სექტორის რეფორმის საბიუჯეტო დახმარების პროგრამის 2017 წლის ვალდებულებებით/ინდიკატორებით.

არასრულწლოვან მსჯავრდებულთათვის ახალი ტიპის დაწესებულების მშენებლობა არ დაწყებულა.  

პასუხი:

ზუსტი მიზეზები იმისა, თუ რატომ არ განხორციელდა მშენებლობა, იუსტიციის სამინისტროსათვის ცნობილი არ არის.

ამჟამინდელი საქვეუწყებო დაწესებულების - სპეციალური პენიტენციური სამსახურის მიერ მოწოდებული ინფორმაციის თანახმად, 2017 წელს, 14-დან 21 წლამდე ბრალდებულ/მსჯავრდებულთა საჭიროებებსა და ეფექტურ რესოციალიზაცია/რეაბილიტაციაზე ორიენტირებული ახალი პენიტენციური დაწესებულების კონცეფციის განახლებისა და სათანადო პროექტის შემუშავების მიზნით, დამტკიცდა სამუშაო ჯგუფი, რომელიც დაკომპლექტდა სასჯელაღსრულებისა და პრობაციის სამინისტროს სტრუქტურული ერთეულების ხელმძღვანელების,  ევროკავშირისა და UNICEF-ის წარმომადგენლებით.

ჯგუფის  მუშაობაში აქტიურად მონაწილეობდა  UNICEF-ის სპეციალური ექსპერტი, რომელმაც წარმოადგინა შემდეგი რეკომენდაციები: 

-
ახალი დაწესებულების მშენებლობის ნაცვლად, განხორციელდეს უკვე არსებული არასრულწლოვანთა #11 პენიტენციური დაწესებულების რეკონსტრუქცია;

-
დაიხუროს #2 და #8 პენიტენციური დაწესებულებების არასრულწლოვანი ბრალდებულთათვის განკუთვნილი ფლიგელები, მოხდეს არასრულწლოვანი ბრალდებულების სრულწლოვანი მსჯავრდებულებისგან განცალკევება და მათი განთავსება #11 პენიტენციურ დაწესებულებაში.
აღნიშნული რეკომენდაციების შეფასებისა და სიტუაციური ანალიზის საფუძველზე, ზემოაღნიშნულმა სამუშაო ჯგუფმა დაიწყო სამომავლო სამუშაო პროცესის დაგეგმვა, რაც საბოლოო სახეს მიიღებს მას, მერე რაც დასრულდება სასჯელაღსრულებისა და პრობაციის სამინისტროს იუსტიციის სამინისტროსთან გაერთიანების პროცესი. ამის შემდეგ შესაძლებელი იქნება ასევე კონკრეტული სამოქმედო გეგმის წარმოდგენა იმ მიზნით, რომ არასრულწლოვანი ბრალდებულები გამოცალკევდნენ #2 და #8 პენიტენციური დაწესებულებებიდან და მათთვის ცალკე დაწესებულება მოეწყოს არასრულწლოვანი მსჯავრდებულებისათვის განკუთვნილი დაწესებულების მეზობლად მდებარე ტერიტორიაზე და მათგან განცალკევებით.  
	ევროკავშირის დახმარება /

მართლმსაჯულების სექტორის რეფორმის საბიუჯეტო დახმარების პროგრამა

	
	დისკრიმინაციის

ყველა ფორმის აღმოფხვრის შესახებ საქართველოს კანონში ცვლილებების შეტანა
	იუსტიციის სამინისტრო
საქართველოს პარლამენტი
	
	2014 წელს, დისკრიმინაციის ყველა ფორმის აღმოფხვრის შესახებ საქართველოს კანონის მიღების შემდგომ, საქართველოს მიერ სავიზო რეჟიმის ლიბერალიზაციის სამოქმედო გეგმის (VLAP) იმპლემენტაციის შესახებ ევროკომისიის რიგით მესამე და მეოთხე ანგარიშებში (Fourth and Third Progress Report on Georgia’s implementation of the action plan on visa liberalization) ხაზი გაესვა ანტი-დისკრიმინაციული კანონის ეფექტური აღსრულების მიზნით, აღნიშნულ კანონში ცვლილებების შეტანის აუცილებლობას, სახალხო დამცველის აპარატის მიერ მომზადებული საკანომდებლო ცვლილებების გათვალისწინების მნიშვნელობას. მსგავსი რეკომენდაცია გხვდება უვიზო რეჟიმის ამოქმედების შემდგომ, ევროკომისიის მიერ 2017 წლის 20 ნოემბერს გამოქვეყნებულ პირველ ანგარიშშიც. 
სახალხო დამცველის მანდატის ეფექტიანი განხორციელებისა და დისკრიმინაციასთან დაკავშირებული საქმეების სრულყოფილი შესწავლის მიზნით, სახალხო დამცველის აპარატმა, ანტი-დისკრიმინაციულ კანონში შესატანი ცვლილებების პაკეტი საქართველოს პარლამენტს განსახილველად 2015 წელს წარუდგინა. აღნიშნული საკანომდებლო ცვლილებები, სხვა საკითხებთან ერთად, ითვალისწინებს სახალხო დამცველის მანდატის გაძლიერებას, კერძო პირებისთვის (მოთხოვნის შესაბამისად) სახალხო დამცველისთვის ანგარიშის წარდგენის ვალდებულებას (ამ ეტაპზე, აღნიშნული ვალდებულება მხოლოდ იურიდიულ პირებზე ვრცელდება) და დისკრიმინაციის ფაქტებთან დაკავშირებით სასამართლოსთვის მიმართვიანობის ვადის  გაზრდას 12 თვემდე (ამ ეტაპზე მოქმედებს 3 თვიანი ვადა, რაც სახალხო დამცველის აზრით, არასაკმარისი დროა საქმის საფუძვლიანად შესასწავლად).
2017 წლის 25 აპრილს, საქართველოს სახალხო დამცველმა წერილობით მიმართა საქართველოს პარლამენტს დაჩქარებულიყო საკანონმდებლო ცვლილებების განხილვა
საქართველოს პარლამენტის ინფორმაციით, აღნიშნული საკანონმდებლო წინადადება (№3380) ინიცირებულ იქნა საქართველოს პარლამენტის ადამიანის უფლებათა დაცვისა და სამოქალაქო ინტეგრაციის კომიტეტის მიერ 2015 წლის23 ოქტომბერს და საქართველოს პარლამენტის ბიუროს 2015 წლის 2 ნოემბრის №343/3 გადაწყვეტილებით განსახილველად გადაეცა საქართველოს პარლამენტის კომიტეტებსა და ფრაქციებს. 2015 წლის 11 ნოემბერს, საქართველოს პარლამენტის პლენარულ სხდომაზე, პირველი მოსმენით განსახილველად დარიგდა „დისკრიმინაციის ყველა ფორმის აღმოფხვრის შესახებ“ საქართველოს კანონში ცვლილების შეტანის თაობაზე“ საქართველოს კანონის პროექტი (№07-3/500, 23.10.2015), მაგრამ მისი განხილვა და პირველი მოსმენით კენჭისყრა არ მომხდარა. 
პასუხი:

ამ საკითხზე იუსტიციის სამინისტრო არასოდეს ყოფილა პასუხისმგებელი  უწყება. ჩვენი ინფორმაციით, „წინა მოწვევის პარლამენტში განსახილველად წარდგენილი კანონპროექტების განხილვის პროცედურის გაგრძელების მიზანშეწონილობის შესახებ“ საქართველოს პარლამენტის 2016 წლის 30 ნოემბრის №37-Iს დადგენილებით საქართველოს IX მოწვევის პარლამენტმა მიზანშეწონილად მიიჩნია, სხვა კანონპროექტებთან ერთად, ზემოაღნიშნული კანონპროექტის განხილვის პროცედურების გაგრძელება და, აქედან გამომდინარე, ამჟამად კანონპროექტის განხილვა უნდა მიმდინარეობდეს პარლამენტის შესაბამის კომიტეტებში. 

